
; Oleh MUHAMMAD DAYNE AZMIN

SERDANG 11 Nov. - Menteri di Jabatan
Perdana Menteri, Datuk Seri Dr. Ahmad Zahid
Hamidi meminta ahli-ahli politik jangan ber-
diam diri dan membiarkan bebanan menjaga
kepentingan bahasa Melayu diserahkan kepa-
da golongan akademik semata-mata.

Menurutnya, sudah sampai masanya ke-
dua-dua pihak bergabung tenaga menyelamat-
kan maruah bahasa kebangsaan itu daripada
terus diperkotak-katikkan oleh pihak terten-
tu.

Beliau berkata, terdapat ahli politik sendiri
vang menjadi perosak bahasa Melayu sebagai
bahasa perpaduan dengan menggunakan ba-
hasa-bahasa lain dalam urusan seharian.

. Sebagai contoh ujarnya, penggunaan pelba-
gaibahasa di papan tanda nama jalan baru-ba-

ru ini, kononnya menunjukkan realiti masya-

rakat majmuk di negara ini ternyata meng-
gambarkan ada pihak masih tidak faham akan
kepentingan bahasa Melayu sebagai aspirasi
perpaduan.

“Sikap ahli politik tersebut yang seolah-olah
seperti ‘kera mendapat bunga’ apabila menda-
pat kuasa dengan meminggirkan bahasa Mela-
yu dilihat boleh memberi gambaran sebenar
warna ideologi yang didokongi oleh mereka.

-

“Tolonglah hormat kepada penggunaan ba-

hasa Melayu seperti termaktub di dalam Per-
kara 152 Bahasa Kebangsaan dan jangan cuba
bertindak menjadi seperti golongan ‘chauvinis’
dalam negara ini,” katanya selepas merasmi-
kan Seminar Antarabangsa Linguistik dan
Pembudayaan Bahasa Melayu kali keempat di
Universiti Putra Malaysia (UPM) di sini hari
ini.

Zahid turut menegur golongan akademik

jangan sekadar menganjurkan seminar dan
program ilmu semata-mata tetapi hasil yang
didapati selepas itu tidak langsung membantu
perkembangan bahasa Melayu di kalangan
masyarakat.

“Saya seru selepas seminar ini, segala kertas
kerja dan kertas dasar yang diperbincangkan
dapat dipraktikkan secara meluas untuk me-
nyelesaikan dilema yang sedang dihadapi oleh
bahasa Melayu buat masa kini.

“Sampai bila kita hendak berseminar sahaja
sedangkan maruah bahasa Melayu berterusan
dlcabar di luar sana oleh pihak berkepenti-
ngan,” ujarnya.

Sebelum itu, beliau melancarkan tiga buah
buku terbaru terbitan UPM iaitu Penyelidikan
Linguistik dan Pembudayaan Bahasa, Hati Budi
Melayu dan Retorik Kewartawanan Melayu.

Seminar tersebut turut disertai oleh wa-
kil-wakil dari luar negara seperti Indonesia,
Brunei, Thailand, Singapura, China dan Pe-
rancis.




